
					এই পাতাটির মুদ্রণ সংশোধন করা প্রয়োজন। 
মেঘ-মেদুর Rð
আমার ইচ্ছে হ’ল তাকে গাড়ীতে চড়িয়ে টানি । কিন্তু সমবয়সী। ছেলেদের কাছে উপহাসের ভয়েই হোক বা তাদের বিরুদ্ধে দাড়াবার সাহস না থাকার দরুণই হোক-যেতে পারলুম না। সে গাড়ী টেনে নিয়ে চ’লে গেল। এদের মধ্যে পূর্বে কি পরামর্শ হয়েছিল আমার জানা নেইগাড়ীখানা খানিক দূর যেতে না যেতেই দলের একজন একটা বড় ঝামা ইট নিয়ে গাড়ীতে ছুড়ে মেরে বসল।
গাড়ীখানার তলা তখনি মচ ক’রে দেশলাইয়ের বাক্সের মত ভেঙে গেল । খোকা পিছন ফিরে চেয়ে দেখে কেমন অবাক হয়ে গেলা-পরে তাড়াতাড়ি গাড়ীর ক্ষতির পরিমাণ নির্ণয় করবার জন্যে এসে গাড়ীর অবস্থা দেখেই আর একবার বিস্ময়ের দৃষ্টিতে আমাদের দিকে চাইলে। তারপর সে চাইলে আমার দিকে-তার চোখের সে ব্যথা-ভরা বিস্ময়েয় অপ্ৰত্যাশিত না-বুঝতে-পারা দৃষ্টি আমার বুকে তীরের মত বিধল। ভাবটা এই রকম যে, তুইও টুনি-দা এর মধ্যে ?
কিন্তু সে কোনো কথা কাউকে না বলে ভাঙা গাড়ীটার পাশে ব’সে পড়ে দেখতে লাগল। এর আগেই আমাদের, দল সেখান থেকে স’য়ে পড়েছিল !
uDuuDBB BBBBDYK DBDS DBSBDS DSB BDDDD L0D DBBB BBDDD ভাঙা তলাটা কি ক’রে সারানো যায়।--পাশে একটা ছোট বাকস ফুলের গাছের সাদা ডালে খোলা খোলা বাকাস ফুল দুলছিল--তারই পাশে গাব ভেরেণ্ডার ঝোপের ধারে সে গাড়ীখানা রেখে থানিক বসে বসে পরে ঠেলে নিয়ে গেল ।
সারারাত ভাল ঘুম হ’ল না। সকালে ওদের বাড়ী ছুটে গিয়ে যদি ভাব ক’রে ফেলতুমি তো বেশ হত, কিন্তু কেমন বাধো বাধো ঠেকতে লাগল। খোকা রোজ সকালে আসে, সেদিন এল না, অভিমানে ভুল বুঝেছে।
দু'তিন দিন ক’রে সপ্তাহ খানেক কেটে গেল। অল্পদিন পরেই আমি বাড়ীর সকলের সঙ্গে মামার বাড়ী চ’লে গেলুম ছোট মাসীমার বিয়েতে। ফিরতে হয়ে গেল। আট দশ মাস।.

		 এই পাতা শেষ সম্পাদিত হয়েছে ০৭:২২টার সময়, ২৭ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

